
Annotatsiya: Ilmiy-metodik ishlarda ishtirok etish umumta’lim maktablaridagi barcha rahbarlar, 
o‘qituvchilar, muhandis-pedagoglar uchun majburiy bo‘lib, ularning pedagogik faoliyatini ajralmas 
qismi hisoblanadi. Umumta‘lim maktablaridagi metodik ishlarning mazmuni, yo‘nalishi, tuzilmasi 
kabilar metodik ish haqidagi nizom bilan belgilanadi. Shu nizomga muvofiq jamoaviy va individual 
metodik ishlar olib boriladi. Hozirgi kunda har bir mutaxassis jamiyat bilan hamnafas bo’lib, ilm-
fan sohasida sodir bo’layotgan innovatsionva axborot texnologiyalarni o’zlashtirib borsagina 
еtuk mutaxasis bo’la oladi. Ushbu maqolada oliy ta’lim muassasalarida bo’lajak texnologik ta’lim 
o’qituvchilarini tayyorlashda metodk ishlarning mazmuni berilgan.

Kalit so’zlar: texnologiya fani bo‘yicha metodik ishlar, ilmiy-metodik ishlar vazifalari, metodik 
ish shakllari, metodik ish metodlari, metodik ishlar mazmuni, metodik kengash, metodik ishlarni 
boshqarish tizimi.

Аннотация: Участие в научно-методической работе обязательно для всех руководите-
лей, учителей, инженеров-педагогов общеобразовательных школ и является неотъемлемой 
частью их педагогической деятельности. Содержание, направленность и структура мето-
дической работы в общеобразовательных школах определяются положением о методической 
работе. В соответствии с этим положением проводится коллективная и индивидуальная ме-
тодическая работа. В настоящее время каждый специалист может стать зрелым специа-
листом только в том случае, если он идет в ногу с обществом и осваивает инновatsiонные и 
информatsiонные технологии, происходящие в области науки. В данной статье представлено 
содержание методической работы по подготовке будущих учителей технологического обра-
зования в высших учебных заведениях.

Ключевые слова: методическая работа в предмете о технологии, задачи научно-методи-
ческой работы, формы методической работы, методы методической работы, содержание 
методической работы, методический совет, система управления методической работой.

Abstract: Participation in scientific and methodological work is mandatory for all leaders, teachers, 
engineer - teachers of general education schools and is an integral part of their pedagogical activity. 
The content, focus and structure of methodological work in secondary schools are determined by the 
regulation on methodological work. At present, each specialist can become a mature specialist only 
if he keeps pace with society and masters the innovative and information technologies taking place 
in the field of science. This article presents the content of the methodological work on the training of 
future teachers of technological education in higher educational institutions.

work, forms of methodical work, methods of methodical work, content of methodical work, 
methodological advice, methodological work management system.

Oliy ta’lim muassasalarida bo’lajak texnologik ta’lim o’qituvchilarini tayyorlashda metodik 
ishlarni o’rgatish juda katta ahamiyatga ega. Bo’lajak texnologik ta’lim o’qituvchilarini tayyorlashda 
ta’lim yo’nalishining o’quv rejasida keltirilgan “Texnologiya ta’limi metodikasi” fani mazmunida 
texnologiya faniga oid metodik ishlar mavzusi orqali mutaxassis umumiy o’rta ta’limda metodik 
ishlar mazmunini o’rganib oladilar. Demak, umumiy o’rata ta‘lim maktablarida ilmiy-metodik ishlarni 
zamon talablari asosida tashkil etish va unga rahbarlik qilish uchun maktab rahbari ayni vaqtda 
ham еtuk pedagog bo’lib, kasb sirlarini yaxshi biladigan mutaxassis bo‘lishi kerak. Umumta‘lim 
maktablarida tashkil etiladigan ilmiy-metodik ishlarning vazifalariga quyidagilar kiradi:

- umumta’lim maktabi pedagog va texnik xodimlarining ilmiy-g‘oyaviy saviyasini, pedagogik 
mahoratini oshirish;

- o‘quvchilarni milliy mustaqillik ruhida tarbiyalash mazmuni, shakl, metod va vositalarini 
takomillashtirish;

- ta’lim, tarbiya va rivojlantirish maqsadlarining birligi, umumilmiy, umumkasbiy va maxsus 
tayyorgarlikning uzviyligini ta’minlash;

- ilg‘or pedagogik va ishlab chiqarish tajribalarini, fan va texnika yutuqlarini o‘rganish, 
umumlashtirish hamda ta‘lim-tarbiya jarayoniga joriy etishdan iborat.

Metodik ishlarda ishtirok etish umumta’lim maktablaridagi barcha rahbarlar, o‘qituvchilar 
uchun majburiy bo‘lib, ularning pedagogik faoliyatini ajralmas qismi hisoblanadi. Umumta‘lim 
maktablaridagi metodik ishlarning mazmuni, yo‘nalishi, tuzilmasi kabilar metodik ish haqidagi nizom 
bilan belgilanadi ya’ni metodik kengash umumta’lim muassasasining ta’lim, metodik va innovatsion 
faoliyatini ta’minlash yuzasidan metodik xizmatni amalga oshiradigan jamoaviy organ hisoblanadi. 
Metodik kengashning faoliyati jamoatchilik asosida tashkil etiladi. Shu nizomga muvofiq jamoaviy 
va individual metodik ishlar olib boriladi.

Quyidagilar jamoaviy metodik ish shakllari sirasiga kiradi:
- pedagogik kengash; 
- metodik kengash.
Metodik ishlar shakli va mazmuni bo‘yicha fan o’qituvchilari va xodimlarning turli guruhlarini 

qamrab olish bo‘yicha ham muvofiqlashtirilgan taqdirdagina yuqori samaradorlikka erishish mumkin. 
Metodik ishlar umumta’lim maktabining istiqboli va joriy ish rejalarida keltirilishi kerak. Metodik 

ishlarni rejalashtirishda quyidagi talablarga asoslanish maqsadga muvofiqdir:
- kelajakdagi maqsadlarni rivojlanishni ko‘zda tutish (bajarish muddatlari va vazifalari bo‘yicha);
- rejalarni ta’lim-tarbiya va metodik ishning ahvoli va natijalarini har tomonlama chuqur o‘rganish 

hamda tahlil qilish asosida ishlab chiqish;
- rejalarning ijodiy xarakteri, ya’ni ularni bajarishda ishtirok etuvchi xodimlarning tashabbusi va 

ijodkorligini namoyish etilishga zarur imkoniyat yaratish;
- metodik ishlarning jamoaviy va individual shakllarini uyg‘un qo‘shib olib borish;
- tezkor tekshirish mumkinligi (yozuvlar va bajarish muddatlarining aniqligi ijrochilarning 

ko‘rsatilishi).
Наг bir pedagog ishi rejasi to‘rtta bo‘limdan tashkil topishi kerak:
1. G‘oyaviy-siyosiy saviyani oshirish.
2. Metodik-pedagogik mahoratni takomillashtirish.
3. O‘qitilayotgan fan sohasidagi ilmiy-texnikaviy innovatsion bilimlarni kengaytirish va 

chuqurlashtirish.
4. Pedagog mehnatini ilmiy asosda tashkil etish sohasidagi bilim va malakalarini takomillashtirish.
Demak, texnologik ta’lim yo‘nalishi sohasidagi ilmiy-texnikaviy bilimlarni kengaytirish va 

chuqurlashtirishga ilg‘or texnologiya va ratsional mehnat usullarini, texnika yangiliklarini muntazam 
o‘rganib borish, ilmiy-texnikaviy seminarlarda qatnashish, texnikaga oid mavzulardagi ma‘ruzalarni 
eshitib borish, ko‘rgazmalarga borib turish, ilg‘or korxonalarga o‘tkaziladigan ekskursiyalarda 
qatnashish va hokazolar orqali erishiladi. Amaliy ko‘nikmalar va malakalar texnologiya ta’limi 
o‘qituvchilarining malakali metodistlar rahbarligida va ishlab chiqarish ilg’orlari ishtirokida ilg‘or 
ish usullarini egallash yo‘li bilan takomillashtiriladi. Pedagog mehnatini ilmiy asosda tashkil etish 
sohasidagi bilim va malakalarini takomillashtirish texnologiya fani darslarida amal qilinadigan 
hujjatlarni ilmiy asoslangan tarzda ishlab chiqish; o‘quv ustaxonalarini zarur materiallar, asbob-
uskunalar bilan muntazam ta’minlab turish tadbirlarini belgilash, ish joyini ilmiy asosda tashkil 
etish, ta’limning eng samarali ko‘rsatmali va texnikaviy vositalaridan oqilona foydalanish yo‘li bilan 
erishiladi.

Ta’lim muassasalarida metodik ishlarni boshqarishning asosiy ob’yekti pedagogik jamoa 
hisoblanadi. Umumta’lim maktabidagi metodik ishlarning aniq shakllarini maktab pedagogik kengashi 
belgilaydi. Maktab rahbari (direktor) metodik ishlarga umumiy rahbarlik qiladi. U metodik ishning 
rejasini tasdiqlaydi, pedagogik kengash ishiga rahbarlik qiladi, instruktiv-uslubiy majlislar o‘tkazadi, 
o‘qituvchilar o‘tkazadigan mashg‘ulotlarni tahlil qiladi, alohida o‘qituvchilarning metodik ishlariga 
rahbarlik qiladi, yuqori organlar oldida o‘zi rahbarlik qilayotgan maktabdagi metodik ishlarning 
ahvoli to‘g‘risida hisobot beradi. Direktorning o‘quv ishlari bo‘yicha o‘rinbosari maktabdagi 
metodik ishlarning, shuningdek fan uyushmalarida olib boriladigan metodik ishlarning tashkilotchisi 
hisoblanadi. Sinf rahbarlari bilan olib boriladigan  metodik ishlarni direktorning o‘quv-tarbiyaviy 
ishlar bo‘yicha o‘rinbosari rahbarlik qiladi.

Jamoaviy metodik ishlardan eng muhimi fanlar bo‘yicha tashkil etiladigan metod birlashmalardir. 
Texnologiya fani bo’yicha metod birlashmalarda ko‘riladigan masalalar quyidagilardan iborat:

1) yangi o‘quv dasturi, darslik, o’quv qo‘llanmalarni o’rganish va metodik ishlarni amalga oshirish; 
2) o‘quv-ishlab chiqarish ishlarini, o‘quv-texnik hujjat, turli ishlar uchun vaqt me’yorlarini, 

o‘quvchilarning amaliy ishlarini tashkil etish va texnologiya fani o’quv xonasini jihozlash masalalarini 
o’rganish;

3) o‘quv dasturi mavzularini o‘rganish metodlarini qo’llash, ochiq darslar o‘tkazish va natijalarini 
muhokama qilish.

4) texnologiya fani o‘qituvchisining ta’lim-tarbiya ishlariga doir tajribalari, o‘quvchilar bilan 
fan va texnika yutuqlarini, ilg‘or mehnatlarini o‘rganish kabi masalalar to‘g‘risidagi axborotlarni 
muhokama qilish.

Oliy ta’lim muassasalarida bo’lajak texnologik ta’lim o’qituvchilarini tayyorlashda pedagogik 
amaliyot yakuniy bosqich hisoblanadi. Bo’lajak mutaxassislar “Texnologiya ta’limi metodikasi” 
fanida egallagan kasbiy kompetentligini umumiy o’rta ta’lim muassasalarida texnologiya fanidan 
mashg’ulotlarini tashkil qilishda namoyon qiladilar. Hozirgi kunda oliy ta’lim sohasida amalga 
oshirilayotgan  “4+2” tizimida olib borilayatgan islohotlar buning isbotidir. Ikki kun talaba maktabda 
pedagogik amaliyotni o’tash bilan birga texnologiya fanidan dars berayotgani ayni vaqtda metodik 
ishlarni yaxshi o’rganganidan dalolat beradi, natijada raqobatbardoshlik paydo bo’ladi. Kasbiy bilim, 
ko’nikma, malaka va kompetensiyalarni mukammal egallgan talaba ish bilan ta’minlanadi.

Demak, oliy ta’lim tizimida tayyorlanadigan texnologik ta’lim yo’nalishidagi mutaxassislar 
nafaqat kasbiy bilimga balki metodik kompetentlikka ham ega bo’lishi kerak.

